
Til fundarins var boðað með eftirfarandi dagskrá:

1. Fundargerð síðasta fundar 
2. Verkefni um vellíðan nemenda (Kolfinna Jóhannesdóttir kynnir) 
3. Önnur mál 

 
 Fundargerð síðasta fundar. Fundargerð samþykkt.  

1. Verkefni um vellíðan nemenda 
Kolfinna Jóhannesdóttir kynnti verkefni Menntamálastofnunar sem lúta að líðan nemenda (kynning 
send sérstaklega). Fyrir liggur verkefniságrip um málaflokkinn sem er í þróun. Þar er horft til 
reglulegrar greiningar á líðan og högum nemenda og vinnu að forvarnarstarfi. Ráðuneytið hefur falið 
Menntamálastofnun umsjón með fagráði gegn einelti og aðgerðum gegn brotthvarfi. Skimunarpróf 
eru lögð fyrir nýnema í framhaldsskólum, skráðar eru ástæður brotthvarfs og styrkir veittir til 
framhaldsskóla til að bæta þjónustu við nemendur í brotthvarfshættu. Verið er að skipa nýtt fagráð 
gegn einelti sem mun ná til bæði grunn- og framhaldsskóla. Einnig hefur Menntamálastofnun fyrir 
hönd ráðuneytisins gert samning við Rannsóknir og greiningu um könnunina Ungt fólk og nýtingu 
þeirra gagna til að fylgjast með líðan nemenda.  
 
Rætt um hlutverk grunnskólans. Skólastarf í grunnskólum hefur tekið miklum breytingum sem þarf að 
skoða í tengslum við líðan nemenda. Lögð áhersla að tala út frá nemendum og velta fyrir sér þörfum 
þeirra. Spurning hvort nægilega sé stutt við nemendur og foreldra. Bent á að mikilvægt er að setja 
skimanir inn í grunnskóla og spurt hvort áætlanir væru um það. Ekki hafa verið gerðar áætlanir um 
það en ákvarðanir um slíkt liggja hjá ráðuneytinu. 
 
Miklar breytingar hafa orðið á skipulagi framhaldsskólans m.a. með styttingu námstíma. Nefnd dæmi 
um framhaldsskóla sem eru með virka náms- og starfsráðgjöf og vísa til sálfræðiþjónustu utan 
skólans. Aðrir hafa ráðið sálfræðinga til starfa innan skólans. Fram kom það sjónarmið að 
skólameistarar eigi að hafa forræði í þessum málum og erfitt geti verið að ráða sérfræðinga aðra en 
kennara og náms- og starfsráðgjafa inn í skólana, m.a. vegna vinnutíma og annarra skipulagsþátta.  
 
Rætt um áhrifaþætti sem utan skólanna. Vinir hafa mest áhrif á hvað nemendur gera. Því mikilvægt 
að virkja nemendur. Vaxandi kvíði á sér rætur utan skólans í jafningjahópnum. Nauðsynlegt er því að 
greina líðan nemenda víðara samhengi en innan skólans. Mikill munur er á umhverfi grunnskóla og 
framhaldsskóla. Margir þættir í umhverfi grunnskóla vinna með þeim s.s.  skólahverfi. Mikilvægt er að 
tengja foreldra við skólastarf í framhaldsskólum. Styrkja þarf stöðu foreldra og gera þá meðvitaða um 
sitt hlutverk. Ábyrgðin er líka heimafyrir.  

Menntamálastofnun er að þróa vísa um líðan nemenda sem m.a. eru byggðir á gögnum úr 
könnuninni Ungu fólki. Skoða þarf vísa fyrir aðgreinda hópa nemenda, s.s. út frá uppruna, félagslegri 
stöðu o.fl.  Rætt um líðan kennara og hvað er hægt að gera til að styðja við starfsfólk. Bent á könnun 
á einelti og ofbeldi gagnvart félagsmönnum KÍ vorið 2017 en niðurstöður eru aðgengilegar á netinu. 
Þar kemur fram að nemendur eru 50% gerenda gagnvart kennurum. Áhugavert væri að tengja 
greiningu Menntamálastofnunar við líðan kennara. 
  
 
4. Önnur mál 
Rætt um öflun gagna um menntakerfið. Óskað eftir að Menntamálastofnun tæki saman minnisblað 
um gagnagrunna og vinnslu í þeim.  
Rætt um möguleg viðfangsefni næstu funda ráðgjafarnefndar, s.s. þekkingu og alþjóðleg viðmið, 
starfsþróun kennara, gæðamál, stefnumótun og frelsi í skólamálum og úttekt á list- og verkkennslu í 
grunnskólum.  


